
নাম হৰি পদ পঙ্কজ যুগল

 দণ্ডৱত সতবাৰ।

তেজি অন কাম বোলা ৰাম ৰাম

 যতলোক সময্যাৰ॥৫৪৮













পদ।






ঋষিয়ে বোলন্ত পৰিক্ষিতৰ তনয়।

দ্ৰৌপদী কহিলা পাঞ্চ ভাতৃ শুনিচয়॥

শুনি তাসম্বাৰ মহা বিস্ময় মনত।

বোলে কিনো আচৰিত তিৰিৰ মহত্ব॥৫৪৯

ভবাৰ্ণৰ বনে আমাসাৰ মৃত্ত্যু ভৈলা।

প্ৰাণ পৰিশ্ৰমে ভীমে আমাক জীয়াইলা॥

ইয়ো বাৰ পথ চাৰি বিপথে আসিলো।

ম্লেচ্ছে খাইলেক তাত নিশ্চয় মৰিলো॥৫৫০

দেব বাক্য ধৰি আমাসাক জীৱাই লন্ত।

পূৰ্ব্বে মৰু ঋষি এহি কথা কহিলন্ত॥

আমাকেসে প্ৰতি মুণি সংক্ষেপে কহিলা।

বৈষ্ণবৰ বাক্য হৰি সবে সাফলিলা॥৫৫১

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

